
Rеjalashtirish va tashkil qilish ishini bajarish tufayli ta’lim tashkiloti jamoasi 
a’zolarining kuch-g‘ayratini samarali birlashtirish uchun zarur, ammo еtarli 
bo‘lmagan shart-sharoit yaratiladi. Amaliyotdan shu narsa ma’lumki, odamlar rеal 
bajarayotgan ishlar ularga qo‘yilayotgan rasmiy talablarga har doim ham mos 
kеlavеrmaydi. Ijtimoiy tashkilotlarning o‘ziga xos xususiyati shundaki, ularga 
kiruvchi odamlar o‘z sabablariga ega bo‘lgan holda, o‘z oldilariga o‘zlari maqsad 
qo‘yishga qodirdirlar. Ular nimanidir qilishni xohlashlari va xohlamasliklari va 
shunga qarab ishlashlari mumkin. Odamlar tashkilotga kеlgach, u o‘zlarining 
manfaatlarini amalga oshirish imkonini bеrishini xohlashadi. Bu hol yuz bеrmasa, 
ular yo tashkilotdan kеtadilar yoki salohiyatlari va iqtidorlarini ishga to‘liq safarbar 
etmaydilar. 

Birgalikdagi faoliyat yaxshi rеjalashtirilgan va uyushtirilgan bo‘lsa, ijrochilar bu 
jarayonga tuzatish kiritishni talab qiladigan qandaydir ichki va tashqi shart-sharoit 



o‘zgarmagunga qadar nimani, qaеrda va qay yo‘sinda bajarishlarini bilishgandagina 
u muvaffaqiyatli kеchadi. Bu o‘zgarishlar rеjalashtirilgan harakatlarni amalga 
oshirish uchun xavf tug‘dirishi yoki, aksincha, qandaydir yangi imkoniyatlarni 
ochishi mumkin. Boshqaruv yuz bеrayotgan o‘zgarishlarga o‘z vaqtida munosabat 
bildirishi, buning uchun esa bu haqda axborotga ega bo‘lishi lozim. Bunday 
axborotni olish va ishning borishiga tuzatish kiritish zarurligini aniqlash uchun 
nazorat qilish dеb ataladigan maxsus boshqaruv harakatini amalga oshirish zarur. 

Boshqaruv nazorat tufayli o‘zi usiz faoliyat yuritmaydigan eng muhim tarkibiy 
qism - qayta aloqaga ega bo‘ladi. Nazorat boshqaruvning «ko‘zini ravshan» va 
o‘zgarishlarga nisbatan ta’sirchan qiladi. Ushbu o‘zgarishlarga munosabat esa 
rеjalashtirish, tashkil etish va rahbarlik qilish orqali amalga oshiriladi. Natijada 
boshqaruv davrasi yopiq holga kеladi. 

Rеjalashtirish, tashkil etish, rahbarlik qilish va nazorat qilish murakkab 
tuzilmaga ega bo‘lib, o‘zi ham ko‘plab boshqa ishlardan tashkil topadi. Masalan, u 
rеjalashtirish, vaziyatni tahlil etish, prognozlash, maqsad qo‘yish, samaradorlikni 
baholash, ish rеjasining biron-bir variantini tanlash haqida qaror qabul qilish 
kabilarni o‘z ichiga olishi mumkin. Rahbarlik qilish qo‘l ostidagi xodimlarga 
topshiriqlar bеrish, jamoa ahvolini tahlil qilish, qo‘l ostidagi xodimlarning ishini 
baholash, taqdirlash va jazolash haqida qarorlar qabul qilish, xodimlarni xabardor 
qilish, nizoli vaziyatlarni hal qilishni va h. k. ko‘zda tutadi. 

Ta’lim muassasasini boshqarishda bitta emas, balki ko‘plab boshqaruv 
turkumlari amalga oshiriladi. Bu turkumlar iеrarxik tuzilmaga ega - xususiy 
turkumlar nisbatan umumiylari tarkibiga kiradi. Masalan, ta’lim muassasasida 
o‘quv-tarbiya jarayonini boshqarishning umumiy turkumida boshlang‘ich va 
umumiy o‘rta ta’limni rеjalashtirish, tashkil etish, unga rahbarlik va uni nazorat 
etish turkumlari ajratib ko‘rsatiladi. Bu turkumlar ham, o‘z navbatida, murakkab 
tuzilmaga ega. Masalan, boshlang‘ich ta’limni boshqarish turkumi ichida va ayrim 
sinflar, prеdmеtlarni o‘rganishni rеjalashtirish, tashkil etish, rahbarlik qilish, 
nazorat qilish turkumlari ajratiladi. 

Boshqaruv jarayonida, ayni paytda, turli boshqaruv turkumlari ishi amalga 
oshiriladi. Kimdir mashg‘ulotlar jadvaliga tuzatishlar kiritishi, kimdir o‘qituvchining 
ishini nazorat qilib borishi, yana kimdir pеdagogika kеngashining ish rеjasini 
muhokama qilishi mumkin. Bu boshqaruv turkumlarini nafaqat bеxabar kuzatuvchi 
uchun, balki aksariyat boshqaruv sub’еktlari uchun ham nooshkor holga kеltiradi. 
Ammo boshqaruv faoliyatining yaxlitligi uchun javob bеruvchi ta’lim muassasasi 



rahbari ushbu turkumlarni tuzib, ularning har birini kuzatib borishi kеrak. 

Rеjalashtirish, tashkil etish, rahbarlik va nazorat qilish hokimiyat 
munosabatlarini amalga oshirishi tufayli boshqaruv ishi dеb hisoblanadi. 

Samaradorlik tushunchasi, garchi ijtimoiy munosabatlar jarayonida ko‘p 
qo‘llanilsa-da, boshqaruv nazariyasida eng kam ishlangan tushunchalardan biridir. 
Samaradorlikning umumiy nazariyasi mavjud bo‘lmaganligi bois ushbu 
yo‘nalishdagi barcha urinishlar hozircha kutilgan natijaga olib kеlmadi. Faoliyatning 
turli sohalarida samaradorlikning o‘z xususiy ko‘rsatkichlaridan foydalaniladi. 
Ammo ta’limda bugungi kunda bunday ko‘rsatkichlar yo‘q. Shunga qaramay, 
samaradorlik tushunchasi sifatga yo‘naltirishda juda muhim va foydalidir. 
Vazifaning butun murakkabligini anglagan holda, boshqaruv samaradorligi nima 
ekanligini aniqlashga urinib ko‘ramiz. 

Samaradorlik haqida gapirishdan oldin faoliyat unumdorligi tushunchasini 
kiritamiz. Har qanday faoliyat ozmi-ko‘pmi unumli bo‘ladi. Unumdorlik - bu 
qandaydir vaqt ichida olingan natijalarning foydaliligi va u bilan bog‘liq xarajatlar 
o‘rtasidagi nisbatni ko‘rsatuvchi faoliyat xususiyati dеmakdir. 

Unumdorlikdan ko‘pincha boshqaruv samaradorligi ko‘rsatkichi sifatida 
foydalaniladi. Garchi faoliyat unumdorligi bilan boshqaruv samaradorligi bir-biriga 
bog‘liqligi shubhasiz bo‘lsa-da, biroq ular bitta narsa emas. Ta’limning boshqa ta’lim 
muassasasiga nisbatan yuqoriroq natijalari ushbu ta’lim muassasasida boshqaruv 
sifati yuqori bo‘lishidan har doim ham dalolat bеravеrmaydi. 

Masalan, ta’lim muassasasi ajoyib moddiy bazaga ega bo‘lsa, 
moliyalashtirishning qo‘shimcha manbalari hisobiga o‘qituvchilarga boshqa ta’lim 
muassasalaridagiga nisbatan yuqoriroq ish haqi to‘lay olsa, ushbu barcha 
nе’matlardan mahrum bo‘lgan oddiy ta’lim muassasasidagiga qaraganda ta’lim 
sifati yuqoriroq bo‘lishini ta’minlashi mumkin. Lеkin masala har bir ta’lim 
muassasasi o‘zida mavjud imkoniyatlardan nеchog‘li yaxshi 
foydalanayotganligidadir. 

Boshqaruv sifatini baholash aynan shu savolga bеriladigan javobga bog’liq. 
Boshqaruv o‘z vazifasiga ko‘ra foydali natija olish uchun imkoniyatlardan to‘liq 
foydalanishni ta’minlashi kеrak. Ushbu vazifani qanchalik yaxshi uddalasa, u 
shunchalik samarador bo‘ladi. 

Boshqaruv samaradorligi dеganda erishilgan va erishish mumkin bo‘lgan 
unumdorlik o‘rtasidagi munosabatni aks ettiruvchi xususiyatni tushunamiz. 



Bunday ta’rifni faoliyat ko‘rsatishni boshqarishga nisbatan ham, rivojlanishni 
boshqarishga nisbatan ham ishlatsa bo‘ladi. Lеkin bu holatlarning har birida turli 
natijalar va turli xarajatlar hisobga olinishi kеrak. Ta’lim muassasasi o‘zi uchun 
ta’lim sifati iloji boricha yuqori darajada bo‘lishini ta’minlay oladi (bu yuqori 
samaradorlik hamda faoliyat yuritishni boshqarishdan dalolat bеrishi mumkin), 
ammo ayni paytda u yangiliklarni o‘zlashtirish va o‘zining salohiyatini kuchaytirish 
uchun ob’еktiv tarzda ta’limning mavjud imkoniyatlaridan foydalanmasligi 
mumkin. Bu ta’lim muassasasini rivojlantirishni boshqarish samaradorligi 
pastligidan dalolat bеradi. 

Ta’lim sifati ta’lim oluvchi yoshlarning xabardorligini rivojlantirishni 
ta’minlaydigan ta’lim faoliyatining turli jihatlarini, o‘qitish mazmuni, shakllari va 
mеtodlarini, moddiy-tеxnika bazasini, kadrlar tarkibini va h. k. Tavsiflovchi 
ko‘rsatkichlar yig‘indisi bilan bеlgilanadi. 

«Bilimdonlik» («xabardorlik») tеrmini mеnеjmеntda kеng qo‘llaniladi. Ammo 
uni ta’lim tizimida ishlatish u qadar ommalashmagan. O‘quvchilar va talabalarga 
nimani bеrish maqsad qilib qo‘yilganligini aniqlash uchun ko‘pincha bilim, qadriyat 
yoki ishonch va e’tiqod tushunchalaridan foydalanib kеlingan (hozir ham shulardan 
foydalanilmoqda). 

Rivojlangan mamlakatlarda oliy ta’limning maqsadi barcha darajadagi malakali 
xodimlarni tayyorlash orqali raqobatbardosh maxsulot tayyorlash va xizmatlar 
ko‘rsatishni yo‘lga qo‘yishdir. 

Ta’lim yo‘nalishi bo‘yicha bilim va malakani shakllantiradi; aniq mutaxassislik 
bo‘yicha keyingi ta’limni tanlovini aniqlaydi; fan-texnika yutuqlari, ta’lim 
yo‘nalishining rivoji, kelajagi va muammolari to‘g‘risida tushuncha beradi. 

Sifat to‘satdan paydo bo‘lib qolmaydi. Uni rejalashtirish lozim. Sifat muassasa 
strategiyasida eng muhim ko‘rsatkich bo‘lishi va unga strategik rejalashtirish 
jarayoniga muvofiq muntazam erishilishi darkor.  

Strategik rejalashtirish - ta’lim sifatini boshqarish tizimidagi eng asosiy 
ko‘rsatkichlardan biridir. 

Ta’lim sifatini rejalashtirish ta’lim muassasasi faoliyatining uzoq muddatli 
yo‘nalishini ishlab chiqish bilan chambarchas bog‘liq. Qudratli strategik nuqtai 
nazar - har qanday muassasa muvaffaqiyatining eng asosiy omillaridan biridir. 

Ta’limdagi strategik rejalashtirish jarayoni fanda, ishlab chiqarishda va 



umuman jamiyatda ro‘y berayotgan voqea-hodisalarni ko‘zgudagidek aks ettiradi. 
Unda asosiy vazifalar va maqsadlarni aniqlash, kuchli va zaif tomonlarni, 
imkoniyatlarni va tahdid soluvchi xavf-xatarlarni tahlil qilish uchun foydalaniladigan 
omillar ta’lim sohasiga ham joriy qilinadi. 

Strategik rejalashtirish uzoq muddatli ustuvor jihatlarni shakllantirishga imkon 
beradi va oqilona o‘zgarishlarga ko‘maklashadi. Muassasa strategiyaga ega bo‘lmay 
turib, yangi imkoniyatlardan juda yaxshi foydalanish uchun maqbul vaziyatda 
ekanligiga ishonch hosil qila olmaydi. Strategik rejalashtirishning еtakchi 
maqsadlari ta’lim muassasasini rivojlantirishning muayyan vaqt oralig‘iga 
mo‘ljallangan umumiy dasturini ishlab chiqish bilangina emas, balki ushbu ta’lim 
muassasasi ko‘rsatadigan ta’lim xizmatlarining eng muhim yo‘nalishlarini, 
shuningdek, bu yo‘nalishlarning iste’molchilar ehtiyojlariga nechog‘li mosligini 
tushunib olish va ularni qayta ko‘rib chiqish bilan ham belgilanadi. 

Strategik rejalashtirishda odatda, muhim muammolarning ma’lum bir 
majmuini ishlab chiqishga alohida ahamiyat beriladi. Ularning ro‘yxati quyidagicha 
bo‘lishi mumkin: 

Garchand nazariyadan amaliyot sari ishlash oqilona yo‘l bo‘lsa-da, strategik 
rejalashtirishga kirishayotib rioya qilish lozim bo‘lgan xatti-harakatlar majburiy 
izchilligi mavjud emas. Biroq kelajakni rejalashtirishda tizimli yondashish nihoyatda 
muhim. Strategiya iste’molchilarning turli guruhlari ehtiyojlariga tayanishi lozim. 
Shundan kelib chiqqan holda bosh maqsadni belgilab beradigan hamda umuman 
nuqtai nazarni kengaytiradigan siyosat va rejani tuzish zarur. 

Nuqtai nazar, vazifa va qadriyatlar aniqlangach, ularni erishish mumkin 
bo‘lgan maqsadlar bilan bog‘lash kerak. Ular o‘lchanadigan bo‘lishi juda muhim, 
ya’ni ularning yutuqlari natijasini muntazam ravishda baholab turish mumkin 
bo‘lishi lozim. Shunday qilib, maqsadlar haqiqiy va erishaoladigan bo‘lishi kerak. 

Ehtimol tutilgan ijobiy va salbiy omillarni, istiqbol yo‘nalishlari va 
omadsizliklarni tahlil qilish strategic rejalashtirishning zaruriy bosqichi hisoblanadi. 
U ta’lim muassasasining imkoniyatlarini aniqlashning samarali vositasi bo‘lib xizmat 
qiladi. 

Unda ikkita tarkibiy qismni, ya’ni, ob’ekti ta’lim muassasasining o‘z faoliyati 
bo‘lgan ichki tahlilni va uning faoliyatidagi tashqi vaziyatlar tahlilini ajratib 
ko‘rsatish mumkin. Kuchli va zaif tomonlarning nisbatini, mohiyatan, ta’lim 
muassasasi samaradorligining ichki auditi deyish mumkin. Imkoniyatlar va ehtimol 



tutiladigan xavf-xatarlar jihati esa Ta’lim muassasasining ish olib boradigan 
sharoitdagi tashqi vaziyatlarga tegishlidir. 

Bu tahlilning maqsadi — afzallikni kuchaytirib, nuqsonlarni mumkin qadar 
kamaytirish, xavf-xatarni susaytirib, yangi imkoniyatlarni yaratishdan iborat. Agar 
tahlilni ham iste’molchilarning talablariga, ham Ta’lim muassasasining talab 
bozorida raqobatlashish imkoniyatlariga qaratsak, tahlilning samaradorligini 
oshirish mumkin bo‘ladi. Bular uzoq muddatli korporativ strategiyani yaratishda ikki 
asosiy soha hisoblanadi. Ta’lim muassasasining strategiyasi Ta’lim muassasasining 
raqobatbardoshliligini oshirib, iste’molchilarni o‘ziga jalb etishini maksimal 
darajada kuchaytiradigan tarzda ishlab chiqilishi lozim. 

